
“TEXNOLOGIYA VA KASB TA’LIMIDAN SINFDAN TASHQARI 

MASHG’ULOTLAR TASHKIL QILISH TEXNOLOGIYASI” 

M.D. Xaydarova  

BuxDU o’qituvchisi  

X.Jahonqulova BuxDU talabasi 

 

Mamlakatimiz mustaqillik sharofati ila «Ta’lim to’g’risidagi qonun», «Kadrlar tayyorlash 

milliy dasturi» qabul qilindi. Bu muhim xujjatlarda yoshlarimizga chuqur bilimlar berish bilan 

birga kasb-xunarga o’rgatishning yo’l-yo’riqlari ko’rsatib berildi. 

Bu ulkan va mas’uliyatli vazifalarni amalga oshirishda barcha fan o’qituvchilari qatori 

kasb ta’limi o’qituvchilari dars jarayonida ma’lum bilimlar sistemasini berish bilan 

cheklanmasdan, talabalarning olgan nazariy bilimlarini amalda, ya’ni xayotda tadbiq etilishiga 

erishmog’i lozim. Bu borada sinfdan tashqari uyushtiriladigan mashg’ulotlarning ahamiyati juda 

katta. Chunki dars vaqt jihatidan chegaralangan o’quv rejasidagi bilimlarni berish bilan 

kifoyalanadi. Kasb ta’limiga oid bo’lgan bilimlarni har bir kollej o’qituvchisi sinfdan tashqari 

mashg’ulotlarda amalga oshirish imkoniyati kattadir. Bularning amalga oshirilishi talabalarning 

fan asoslarini o’rganishga bo’lgan qiziqishini orttiradi, puxta va atroflicha bilim bilan 

qurollantiradi mustaqil va ijodiy fikrlash kobiliyatini rivojlantirishda, qolaversa ongli kasb 

tanlashida muhim rol o’ynaydi. 

Ayrim fan o’qituvchilari sinfdan tashqari mashg’ulotlarni darsdan tashqari mashg’ulotlar 

bilan aralashtirib yuboradilar. Vaholanki, darsdan tashqari qilinadigan ishlar o’quv reja asosida, 

ya’ni darslik talablarini bajarishga qaratilgan bo’lib, bunda sinfdagi barcha talabalar bevosita 

ishtirok etadilar. 

Sinfdan tashqari mashg’ulotlardan asosiy maqsadi, reja va darslikdan tashqari talabalarga 

qo’shimcha bilim, ko’nikma va malakalar berish, ularning fanga bo’lgan qiziqishlarini orttirish, 

olingan bilimlarni hayotga tadbiq qila bilishga yordam berishdan iborat. Sinfdan tashqari 

uyushtiriladigan ishlarda ko’riladigan masalalardan yana biri talabalarning ilmiy 

dunyoqarashlarini shakllantirish bo’lsa, ikkinchi tomondan kasb tanlashga yo’llashdan iboratdir. 

Mehnat ta’lim fanlaridan uyushtiriladigan sinfdan tashqari mashg’ulotlar quyidagilarni hal 

qilishga yordam beradi. 

Talabalarning fan asoslarini o’rganishga bo’lgan qiziqishlarini orttirish: qo’shimcha 

adabiyotlardan foydalana olish ko’nikmasini o’stirish, mustaqil bilim olish ko’nikmasini va 

ijodiy qobiliyatlarini rivojlantirish, talabalarni ilmiy tadqikot metodlari bilan yakindan 

tanishtirish, kuzatish va tajribalar o’tkazishga o’rgatish, mustaqil ravishda referat va dokladlar 

yozishga o’rgatish va h.k. 

Hozirgi zamon ilmiy-texnika taraqqiyoti davrida xar bir yoshning sanoat korxonalarida va 

kishloq xo’jalik ishlab chiqarishida faol, ijodiy ishtirok etishi uchun fan va texnika yuzasidan 

mukammal bilimga ega bo’lishi talab qilinmoqda. Chunki har bir yosh o’zi egallagan 

kasblarning mohir ustasi bo’lmog’i shu kun talabidir. 

Sinfdan tashqari ishlarda faqat bilim berishga berilib ketmasdan, ishning tarbiyaviy 

tomoniga jiddiy e’tibor berish lozim. Bu hol hozirgi sharoitda ayniqsa muhim. Talabalarimiz 

mamlakatimiz tinchligi, osoyishtaligi, haqidagi bilimlarga ega bo’lishi lozim. 

Sinfdan tashqari mushg’ulotlarda yoshlar turli-tuman kasb-hunarga oid amaliy ishlarni 

bajarishadi. Masalan, kechalar, uchrashuvlar, ko’rgazmalar tayyorlashi mumkin. 

Umumtaq’lim va kasb-hunar kollejlarida sinfdan tashqari mashg’ulotlarning shakllari. 

Sinfdan tashqari olib boriladigan mashg’ulotlar asosan 3 turga bo’linadi: 

1. Ayrim talabalar bilan yakka tartibda olib boriladigan mashg’ulotlar. 

2. Talabalar guruxi bilan olib boriladigan mashg’ulotlar. 

3. Talabalar bilan ommaviy ravishda olib boriladigan mashg’ulotlar. 

Ayrim talabalar bilan yakka tartibda olib boriladigan sinfdan tashqari mashg’ulotlarda 

ilmiy ommabop kitoblar o’qish, ko’rgazmali qurollar yasash, kuzatish va tarjribalar o’tkazish 

kabi tadbirlar amalga oshiriladi. 

Talabalar guruxi bilan olib boriladigan sinfdan tashqari ishlarda to’garak mashg’ulotlari, 

fizika, qishloq xo’jaligi texnikalari kabinetlarini jihozlash, devoriy gazetalar, fotomontajlar 

chiqarish, o’quv filmlari namoyish qilish, albomlar tayyorlash, ekskursiyalar uyushtirish kabi 

ishlarni amalga oshirish mumkin. 

Foydalanilgan adabiyotlar ro’yxati 

5. Meliyev H. Ilmiy-adabiy manbalarda kasb-hunarga yo’naltirish masalasi. “Xalq 

ta’limi” jur. 2010. 49-52 betlar. 

6. Xolmatov P.Q. Darsdan tashqari mashg’ulotlar jarayonida o’quvchilarni kasb-

hunarga yo’llash. 13.00.02-Texnologiya ta’limi nazariyasi va metodikasi. Ped.fan.nomz.diss. 

7. Tilаvоvа M.M. Bоshlаng’ich sinf mеhnаt dаrslаrini tаshkil etish tехnоlоgiyasi. T., 

8.  Tilаvоvа M,M. Bоshlаng’ich sinf o’quvchilаridа gеndеr tеnglik vа fаrqlаr аsоsidа 

umummеhnаt ko’nikmаlаrini shаkllаntirish yo’llаri. T., 2007 

 

“BOSHLANG‘ICH SINF MEHNAT TA’LIMIDA TURLI MATERIALLAR BILAN 

ISHLASH DARSLARINI TASHKIL ETISH”  

M.D. Xaydarova BuxDU o’qituvchisi  

M.G`.Qodirova BuxDU talabasi 

 

Hozirgi kunda mehnat ta’limi darslarida o’quvchilar ijtimoiy ishlab chiqarish mehnatiga 

tayyorlashning ilk bosqichlarini o’rganadilar. Mehnat darslarida o’quvchilarni turli materiallar 

bilan ishlashga o’rgatish darslarini tashkil etishning asosiy vazifalaridan biri materiallarga ishlov 

berish ko’nikmalarini hosil qilish va shunga muvofiq bilimlarni berishdir. Bu ish birinchi sinfdan 

boshlab bosqichma-bosqich amalga oshirib boriladi, chunki o’quvchilar hali eng oddiy 

buyumlarni tayyorlash ishlarni eslab qolishga qodir emaslar. 

Birinchi sinf mehnat darslarida o’quvchilarni turli materiallar bilan ishlashga o’rgatishga 

o’rgatishda, odatda tayyorlanishi kerak bo’lgan buyum narsaning namunasi ko’rsatiladi. 

O’quvchilar topshiriqlarni olib, 

 buyum narsani xuddi namunadagidek yasash uchun namunani qurilishi nuqtai nazardan 

sinchiklab qarab chiqib, buyumni yasash yo’llarini qunt bilan izlaydilar, bolalar unga qarab 

mazkur buyum narsa qanday qilinganligini, qanday qilib xuddi mana shunday tayyorlash 

mumkinligini o’ylab oladilar 

O’quvchilar oldiga turli materiallar bilan ishlashga o’rgatish maqsadi va mavzusini 

qo’yish: 

a) darslarda turli materiallar bilan ishlashga o’rgatishga mo’ljallangan buyum yoki ishning 

o’quvchilar hayotining yoki bu tomoni ehtiyojlarini qoniqtirishdagi ahamiyati; 

b) belgilangan ishni mustaqil bajarish uchun qanday yangi bilim va ko’nikmalarni egallash 

lozimligini ko’rsatish. 

2. Turli materiallar bilan ishlashga o’rgatishda ish o’rni, asbob-uskuna, material, namuna, 

doskadagi chizmalarning tayyorligini tekshirish, ishni yaxshi va uyushgan holda tashkil etishga 

yordam beruvchi qonun-qoidalarni eslatish. 

3. Turli materiallar bilan ishlashga o’rgatish darslarida bajariladigan mehnat vazifalarini 

oldindan rejalashtirish: 

a) namuna, qism va detallar miqdorini tahlil qilish, kerakli materillarni, berilgan 

o’lchovlarni tayyorlash; 

b) buyum tasviri va uning detallarini namunadan tanish, tushunish, barcha o’lchovlarni va 

ishchi chiziqlarini topish va o’qish, ya’ni ishni buyumni tayyorlash uchun qanday harakatlarni 


